
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
ছড়া

ছড়া




আদরের ভাগনের কী কেলেঙ্কারি সে,

বারাসতে বরিশালে হয়ে গেছে জারি সে।

হিতসাধনী সভার চাঁদা-চুরি কাণ্ড

ছড়িয়ে পড়েছে আজ সারা ব্রহ্মাণ্ড।

ছেলেরা দু-ভাগ হল মাগুরার কলেজে—

এরা যদি বলে বেল, ওরা লাউ বলে যে।

চালতার দল থাকে উভয়ের মাঝেতে,

তারা লাগে দু-দলের সভা-ভাঙা কাজেতে।

দলপতি পশ্চাতে রব তােলে বাহুবার,

তার পরে গােলেমালে হয়ে পড়ে যা হবার।

ভয়ে ভয়ে ছি ছি বলে কলেজের কর্তারা,

তার পরে মাপ চেয়ে চলে যায় ঘর তারা।





একদা দু এডিটরে দেখা হল গাড়িতে,

পনেরাে মিনিট শুধু ছিল ট্রেন ছাড়িতে।

ফোঁস ক'রে ওঠে ফের পুরাতন কথা সেই,

ঝাঁজ তার পুরাে আছে আগে ছিল যথা সেই

একজন বলে বেল,লাউ বলে অন্যে,

দুজনেই হয়ে ওঠে মারমুখখা হন্যে।

দেখছি যা ব্যাপার সে নয় কম তর্কের,

মুখে বুলি ওঠে আত্মীয় সম্পর্কের।

		 এই পাতা শেষ সম্পাদিত হয়েছে ০৫:৩৭টার সময়, ২৬ আগস্ট ২০২১ তারিখে।

